
ISUMALIUTISSIISSUT

Nunami kapisilinnik tukertitsivinnik pilersitsisoqarsinnaalernissaanik periarfissassat
suunersut
pillugu Naalakkersuisut UKA2022-mut Nalunaarusioqqullugit Inatsisartut
aalajangiiffigisassaattut
siunnersuut

Pillugu
Aalisarnermut, Piniarnermut Nunalerinermullu Ataatsimiititaliamit saqqummiunneqartoq
Siverth K. Heilmann, Atassut sagqummiussaa

Siunnersuutip aappassaaneerneqarnissaanut sagqummiunneqartoq

Ataatsimiititaliap suliamik suliarinninnermini ilaasortarai:

Inatsisartunut ilaasortaq Jens Napaattooq, Naleraq siulittaasoq
Inatsisartunut ilaasortaq Aslak W. Jensen, Siumut, siulittaasup tullia
Inatsisartunut ilaasortaq Hans Aronsen, Inuit Ataqatigiit
Inatsisartunut ilaasortaq Siverth K. Heilmann, Atassut
Inatsisartunut ilaasortaq Knud Mathiassen, Inuit Ataqatigiit
Inatsisartunut ilaasortaq Karl Tobiassen, Siumut

Inatsisartunut ilaasortaq Jens-Frederik Nielsen, Demokraatit

UKA2021 15. november 2021 siullermeerinninnerup kingorna siunnersuut ataatsimiititaliamit

misissorneqarpoq.

Siunnersuutip imarisaa siunertaalu
Siunnersuummi Kalaallit Nunaanni kapisilinnik tukertitsiveqalernissamut periarfissat pillugit
Naalakkersuisut UKA2022-mut nalunaarusiogquneqarput.

Siunnersuutip Inatsisartuni siullermeerneqarnera
Siullermeerinninnissamut ~ atatillugu Naalakkersuisut allannguutissatut —siunnersuummik

sagqummiussaqgarput:

”Nunami imaanilu uumatitsiveqarneq pillugu inatsisitigut malitassanik
misissuisoqarnissaanik  Naalakkersuisut  peqquneqarnissaat  pillugu  inatsisartut
aalajangiiffigisassaattut siunnersuut.”

Siullermeerinninnermi partiit ilaasa aalajangiiffigisassatut siunnersuut taperserpaat partiillu
ilaasa Naalakkersuisut allannguutissatut siunnersuutaat taperserlugu.

Siunnersuummik ataatsimiititaliap suliarinninnera

Siunnersuuteqartoq ataatsimiititaliamit isumagqatigineqarpoq aningaasaqarnikkut
inuussutissarsiornikkullu ineriartornissamut aqqutissivisoqartariagartoq, kiisalu aalisakkanik
tukertitsiveqalernissamut periarfissat misissorneqarnissaat soqutiginartuussasoq.

Misissuineq taama ittoq Nunatta Karsianit akilerneqassanersoq imaluunniit inuussutissarsiortut
namminersortut akilissaneraat pillugu isummersuutigineqartut assigiinngillat.

Naalakkersuisut —ataatsimiititaliamit isumaqatigineqarput Naalakkersuisut tassaassasut
suliffeqarfinnut nunami kapisilinnik tukertitsivissanik pilersitserusuttunut pitsaasunik,
patajaatsunik siumullu nalunanngereersunik sinakkutissanik qulakkeerinnittussat.

Siunnersuutip aningaasaqarnikkut kingunerisassai
Inatsisartut suleriaasianni § 33, imm. 1-imi allassimavoq aalajangiiffigisassatut siunnersuutip
piviusunngortinnissaanut aningaasaqarnikkut allaffissornikkullu kingunerisassai siunnersuutip

tunngavilersuutaani allaaserineqassasut.

Siunnersuutip ~ piviusunngortinneqarnissaanut  aningaasaqarnikkut  kingunerisinnaasai
siunnersuummi naapertuuttumik oqaatigineqartutut ataatsimiititaliamit maluginiarneqarpoq.
Siunnersuut annerpaamik AC affaanik ukiumut akeqassasoq tassa 250.000 koruunit nalinginut
naatsorsuutigineqartoq allagqavoq.

Ukiup affaanut akeqarnissaanik sinaakkutissatut taakkartuineq nalunaarutip suliareqquneqartup
suliarinissaanut aningaasartuutinut matussusiinissamut naammassanersut apeqqusernartoq
Naalakkersuisup siullermeerinninnermi akissuteqaammini paasissutissiissutigaa.
Paasissutissiissut taanna ataatsimiititaliamit tusaatissatut tiguneqgarpoq.

Naalakkersuisut allannguutissatut siunnersuutertik aningaasaqgarnikkut allaffissornikkullu
ganoq  kingunerisassaqarnersoq  paasissutissiissutigisimanngikkaat  ataatsimiititaliamit

maluginiarneqarpoq.

Ataatsimiititaliap inassuteqaatai

Naalakkersuisut allannguutissatut siunnersuutaat akuerisassanngortillugu ataatsimiititaliamit
isumaqatigiittumit inassutigineqarpogq.

Ataatsimiititaliap inassuteqaatai

Naalakkersuisut allannguutissatut siunnersuutaat akuerisassanngortillugu ataatsimiititaliamit
isumagatigiittumit inassutigineqarpoq.

